ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ԵՎՐՈՊԱԿԱՆ ՄԻՈՒԹՅԱՆ ՄԻՋԵՎ 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՐԵԱԿԱՆ ՎԱՐՈՒՅԹՆԵՐՈՎ ԻՐԱՎԱԿԱՆ ՀԱՄԱԳՈՐԾԱԿՑՈՒԹՅԱՆ ՈԼՈՐՏՈՒՄ ԻՐԱՎԱՍՈՒ ՄԱՐՄԻՆՆԵՐԻ ԵՎ ԵՎՐՈՊԱԿԱՆ ՄԻՈՒԹՅԱՆ ՔՐԵԱԿԱՆ ԱՐԴԱՐԱԴԱՏՈՒԹՅԱՆ ՈԼՈՐՏՈՒՄ ՀԱՄԱԳՈՐԾԱԿՑՈՒԹՅԱՆ ԳՈՐԾԱԿԱԼՈՒԹՅԱՆ (ԵՎՐԱՋԱՍԹ) ՄԻՋԵՎ ՀԱՄԱԳՈՐԾԱԿՑՈՒԹՅԱՆ ՄԱՍԻՆ» ՀԱՄԱՁԱՅՆԱԳՐԻ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ՆԵՐԿԱՅԱՑՎԱԾ ԿԱՐԾԻՔՆԵՐԻ ԱՌՆՉՈՒԹՅԱՄԲ

	
1. Արտաքին գործերի նախարարություն
	22.01.2024 թ.

	
	№ 1111/3175-24

	Եվրոպական միության քրեական արդարադատության գործակալությունը (Եվրաջասթ) իրենից ներկայացնում է Եվրոպական միության անդամ երկրների դատախազություններին վերապահված գործառույթները, այն է՝ հետաքննության և նախաքննության մարմինների կողմից մինչդատական վարույթի օրինականության նկատմամբ հսկողության և վերահսկողության մեխանիզմները համակարգող և անդամ երկրների դատախազությունների միջև համագործակցությունը խթանող համաեվրոպական կառույց։ Վերջինիս միջոցով իրականացվում է հավաքագրված տվյալների փոխանակում ինչպես Եվրոպական միության անդամ, այնպես էլ երրորդ երկրների պատկան մարմինների միջև։ 	
	Եվրոպական միության քրեական արդարադատության գործակալության (Եվրաջասթ) իրավասության շրջանակը բավական լայն է, հանցավորության դեմ պայքարի համատեքստում ներառում է այնպիսի ոլորտներ, ինչպիսիք են ահաբեկչության, կազմակերպված հանցավորության, թմրամիջոցների շրջանառության, փողերի լվացման, մարդկանց և օրգանների թրաֆիքինգի, առևանգման և համանման մի շարք այլ հանցագործությունների դեմ պայքարը։ Ուշագրավ է նաև այն, որ գործակալության իրավասության շրջանակն ընդգրկում է ռասիզմի ու այլատյացության, ցեղասպանության և մարդկության դեմ հանցագործությունների ոլորտները։ Թեև վերջինիս համատեքստում գործակալության իրավասության շրջանակը և գործառույթները բավական սահմանափակ են, այսուհանդերձ հայկական կողմին փոխանցված տեղեկությունների համաձայն գործակալությունը մտադիր է ընդլայնել իր գործունեությունը նշյալ ոլորտներում։ 	
	«Հայաստանի Հանրապետության և Եվրոպական Միության միջև քրեական գործերով դատական համագործակցության համար Հայաստանի Հանրապետության իրավասու մարմինների և Եվրոպական Միության քրեական արդարադատության գործակալության (Եվրաջասթ) համագործակցության մասին» համաձայնագրի ստորագրումը հնարավորություն կընձեռի ընդլայնել Հայաստանի Հանրապետության և Եվրոպական միության ու անդամ պետությունների պատկան մարմինների միջև համագործակցության շրջանակը փոխադարձ հետաքրքրություն ներկայացնող բոլոր ոլորտներում։ Համաձայնագրով նախատեսվում է Եվրաջասթի և Հայաստանի Հանրապետության պատկան մարմնի միջև ուղիղ կապ հաստատել՝ կոնտակտային անձանց նշանակման միջոցով, որոնք էլ հետագայում նպաստելու են անդրսահմանային հանցագործությունների բացահայտմանն ուղղված գործողությունների սահուն ընթացքի ապահովման նպատակով անհրաժեշտ տեղեկատվության և տվյալների /այդ թվում՝ գաղտնի բնույթի/ փոխանակմանը։  	
Հաշվի առնելով վերոգրյալը և ղեկավարվելով «Միջազգային պայմանագրերի մասին» ՀՀ օրենքի 5-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է գտնում «Հայաստանի Հանրապետության և Եվրոպական Միության միջև քրեական գործերով դատական համագործակցության համար Հայաստանի Հանրապետության իրավասու մարմինների և Եվրոպական Միության քրեական արդարադատության գործակալության (Եվրաջասթ) համագործակցության մասին» համաձայնագրի ստորագրումը։ Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին: 

	




Ընդունվել է ի գիտություն:


	2. Արտաքին գործերի նախարարություն
	06.03.2024 թ.

	
	№ 1111/12624-24

	Տեղեկացնում ենք, որ «Եվրոպական միության քրեական արդարադատության գործակալության (Եվրաջասթ) և Հայաստանի Հանրապետության իրավասու մարմինների միջև քրեական գործերով դատական համագործակցության մասին» համաձայնագրի լրամշակված նախագծի վերաբերյալ դիտողություններ և առաջարկություններ չունենք:
	
Ընդունվել է ի գիտություն:

	
3. Արդարադատության նախարարություն
	11.03.2024 թ.

	
	№ //9285-2024

	Նախագիծը չի պարունակում Հայաստանի Հանրապետության օրենքին հակասող, ինչպես նաև օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում եմ, որ Նախագծի 13-րդ հոդվածի 4-րդ մասի 2-րդ կետով սահմանված է ՀՀ պետական մարմինների կողմից Համաձայնագրի շրջանակներում Եվրաջասթի կողմից միջնորդավորված եղանակով անձնական տվյալների փոխանցում ԵՄ անդամ պետությունների պետական մարմիններին, որոնք պատասխանատու են ծանր հանցագործություններով քրեական գործերի քննության և քրեական հետապնդման իրականացման համար։ «Անձնական տվյալների պաշտպանության մասին» օրենքի 27-րդ հոդվածի 6-րդ մասի համաձայն՝ պետական մարմինների տնօրինության տակ գտնվող անձնական տվյալները կարող են փոխանցվել օտարերկրյա պետական մարմիններին միայն վավերացված միջազգային պայմանագրերի շրջանակներում։
Ելնելով վերոնշյալից՝ Նախագիծը ենթակա է վավերացման ՀՀ Սահմանադրության 116-րդ հոդվածի 1-ին մասի 1-ին և «Միջազգային պայմանագրերի մասին» օրենքի 10-րդ հոդվածի 2-րդ մասի 1-ին կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:

	Ընդունվել է ի գիտություն:

	4. Արդարադատության նախարարության
անձնական տվյալների պաշտպանության գործակալություն
	11.03.2024 թ.

	
	№ //9285-2024

	1. Համաձայնագրում անձնական տվյալների մշակման վերաբերյալ դրույթները համադրելի են ԵՄ Անձնական տվյալների պաշտպանության ընդհանուր կանոնակարգի (General Data Protection Regulation, այսուհետ՝ նաև Կանոնակարգ) դրույթներին: Իր հերթին, «Անձնական տվյալների պաշտպանության մասին» 2015 թվականի օրենքը (այսուհետ՝ նաև ԱՏՊ օրենք) հաջորդել է 2012 թվականի «Անձնական տվյալների ավտոմատացված մշակման դեպքում անհատների պաշտպանության մասին» ԵԽ կոնվենցիայի վավերացմանը, և ընդունվել է «Անձնական տվյալների մշակման ընթացքում մասնավոր անձանց իրավունքներին պաշտպանության մասին» Եվրոպական պառլամենտի և Խորհրդի 1995 թվականի հոկտեմբերի 24-ի 95/46/ԵՀ Հրահանգի (Դիրեկտիվի) հիման վրա՝ միջազգային փորձագետների ներգրավմամբ այն պայմաններում, երբ արդեն առկա էր ԵՄ Անձնական տվյալների պաշտպանության ընդհանուր կանոնակարգի վերջնական նախագիծը: Ուստի ԱՏՊ օրենքում հաշվի են առնված անձնական տվյալների մշակման միջազգայնորեն ընդունված սկզբունքները, որոնք համարդելի են վերոնշյալ միջազգային փաստաթղթերին, հետևաբար նաև Համաձայնագրում նշված՝ անձնական տվյալների մշակման կանոններին: Արդյունքում, անձնական տվյալների մշակման կապակցությամբ բովանդակային իմաստով Համաձայնագրի և ԱՏՊ օրենքի միջև հակասություններ չկան:
2. Համաձայնագրի 13-րդ հոդվածի 4-րդ մասի 2-րդ ենթապարագրաֆով սահմանված է ՀՀ պետական մարմինների կողմից Համաձայնագրի շրջանակներում Եվրաջասթի կողմից միջնորդավորված եղանակով անձնական տվյալների փոխանցում ԵՄ անդամ պետությունների իշխանություններին, որոնք պատասխանատու են ծանր հանցագործություններով քրեական գործերի քննության և քրեական հետապնդման իրականացման համար: Ուստի, ելնելով վերոգրյալից և առաջնորդվելով ԱՏՊ օրենքի 27-րդ հոդվածի 6-րդ մասով, այն է՝ պետական մարմինների տնօրինության տակ գտնվող անձնական տվյալները կարող են փոխանցվել օտարերկրյա մարմիններին միայն վավերացված միջազգային պայմանագրերի շրջանակներում, Համաձայնագիրը ենթակա է վավերացման

	Ընդունվել է ի գիտություն:

	5. Արդարադատության նախարարության անձնական տվյալների պաշտպանության գործակալություն
	22.03.2024 թ.

	
	№/24.2/11462-2024

	Համաձայնագրի հայերեն տեքստում անգլերեն «rectify» բայը և «rectification» գոյանունը համապատասխանաբար թարգմանվել են «շտկել» և «շտկում» բառերով՝ համապատասխան ժամանակաձևերով, խոնարհումով, թվով և հոլովաձևերով:
Թեև վերը նշված բառերը իմաստային առումով սխալ չեն թարգմանվել հայերեն, այնուամենայնիվ, հաշվի առնելով, որ «Անձնական տվյալների տվյալների պաշտպանության մասին» ՀՀ օրենքում և դրա ընդունման հիմք հանդիսացած «Անձնական տվյալների ավտոմատացված մշակման դեպքում անհատների պաշտպանության մասին» կոնվենցիայում նշված բառերը թարգմանված են ուղղել» և «ուղղում»  բառերով, ապա օրենսդրության մեջ նույն հասկացության մեկ անվանումով (եզրույթով) գործածումն ապահովելու համար նպատակահարմար է հնարավորության դեպքում Համաձայնագրի հայերեն տեքստում «rectify» և «rectification» բառերը համապատասխանաբար թարգմանել «ուղղել» և «ուղղում» բառերով՝ համապատասխան ժամանակաձևերով, խոնարհումով, թվով և հոլովաձևերով:

Ընդունվել է, փոփոխությունները կատարվել են հայերեն տեքստում:

	[bookmark: _Hlk162428115]
6. Պետական գույքի կառավարման կոմիտե
	06.03.2024 թ.

	
	№01/12.8/1466-2024

	Ի պատասխան Հայաստանի Հանրապետության գլխավոր դատախազության 2024 թվականի մարտի 5-ի թիվ 04/21/4321-2024 գրության և ի կատարումն Հայաստանի Հանրապետության վարչապետի 2019 թվականի ապրիլի 17-ի թիվ 02/06.5/18499-2019 հանձնարարականի հայտնում ենք, որ «Եվրոպական միության քրեական արդարադատության գործակալության (Եվրաջասթ) և Հայաստանի Հանրապետության իրավասու մարմինների միջև քրեական գործերով դատական համագործակցության մասին» համաձայնագրի նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	
Ընդունվել է ի գիտություն:


	
7. Պետական եկամուտների կոմիտե
	07.03.2024 թ

	
	№/5-5/14633-2024 

	«Եվրոպական Միության քրեական արդարադատության գործակալության (Եվրաջասթ) և Հայաստանի Հանրապետության իրավասու մարմինների միջև քրեական գործերով դատական համագործակցության մասին» համաձայնագրի կապակցությամբ հայտնում եմ, որ ՀՀ պետական եկամուտների կոմիտեում վերոհիշյալ համաձայնագրի նախագծի վերաբերյալ առաջարկություններ կամ դիտողություններ չկան։

	Ընդունվել է ի գիտություն:


	
8. Ֆինանսների նախարարություն
	15.03.2024 թ.

	
	№ 04/5-2/5354-2024

	Հայաստանի Հանրապետության և Եվրոպական միության միջև «Եվրոպական միության քրեական արդարադատության գործակալության (Եվրաջասթ) և Հայաստանի Հանրապետության իրավասու մարմինների միջև քրեական գործերով դատական համագործակցության մասին» համաձայնագրի նախագծի 5-րդ, 8-րդ, 21-րդ, 22-րդ, 24-րդ և 25-րդ հոդվածները Հայաստանի Հանրապետության համար կարող են հանգեցնել պետական բյուջեի ծախսերի ավելացման գծով ֆինանսական պարտավորություններ, որոնց չափը հնարավոր չէ գնահատել՝ համապատասխան տեղեկատվության բացակայությամբ պայմանավորված:
	

Ընդունվել է ի գիտություն:

	
9. Ազգային անվտանգության ծառայություն
	28.03.2024 թ.

	
	№ 11/492

	«Հայաստանի Հանրապետության և Եվրոպական միության միջև Հայաստանի Հանրապետության քրեական վարույթներով իրավական համագործակցության ոլորտում իրավասու մարմինների և Եվրոպական միության քրեական արդարադատության ոլորտում համագործակցության գործակալության (Եվրաջասթ) միջև համագործակցության մասին» համաձայնագրի նախագծի վերաբերյալ առաջարկություններ չկան:
	


Ընդունվել է ի գիտություն:


	
10. Հակակոռուպցիոն կոմիտե
	27.03.2024 թ.

	
	№ 18-3480-24

	«Հայաստանի Հանրապետության և Եվրոպական միության միջև Հայաստանի Հանրապետության քրեական վարույթներով իրավական համագործակցության ոլորտում իրավասու մարմինների և Եվրոպական միության քրեական արդարադատության ոլորտում համագործակցության գործակալության (Եվրաջասթ) միջև համագործակցության մասին» համաձայնագրի նախագծի վերաբերյալ ՀՀ հակակոռուպցիոն կոմիտեն առաջարկություններ և դիտողություններ չունի:

	

Ընդունվել է ի գիտություն:


	11. Բարձրագույն դատական խորհուրդ
	02.04.2024 թ.

	
	№ ԴԴ1 ԴԴ/1267-24

	«Հայաստանի Հանրապետության և Եվրոպական միության միջև Հայաստանի Հանրապետության քրեական վարույթներով իրավական համագործակցության ոլորտում իրավասու մարմինների և Եվրոպական միության քրեական արդարադատության ոլորտում համագործակցության գործակալության (Եվրաջասթ) միջև համագործակցության մասին» համաձայնագրի նախագծի վերաբերյալ առաջարկություններ չկան:

	

Ընդունվել է ի գիտություն:


	12. Քննչական կոմիտե
	28.03.2024 թ.

	13. 
	№ 01/22/96448-2024

	«Հայաստանի Հանրապետության և Եվրոպական միության միջև Հայաստանի Հանրապետության քրեական վարույթներով իրավական համագործակցության ոլորտում իրավասու մարմինների և Եվրոպական միության քրեական արդարադատության ոլորտում համագործակցության գործակալության (Եվրաջասթ) միջև համագործակցության մասին» համաձայնագրի նախագծի (այսուհետ՝ Համաձայնագիր) վերաբերյալ առաջարկում ենք հետևյալը.
Համաձայնագրի հավելված 2-ում, որտեղ թվարկված են ՀՀ իրավասու մարմինները, որոնց Եվրաջասթը կարող է տվյալներ փոխանցել, ՀՀ գլխավոր դատախազության իրավասության նկարագրության համաձայն. Հայաստանի Հանրապետության գլխավոր դատախազությունը ներպետական օրենսդրությամբ իրավասու է իրականացնելու քրեական հանցագործությունների նախաքննություն և քրեական հետապնդում։ 
Հարկ է նկատել, որ դատախազությունը նախաքննություն չի իրականացնում, ուստի առաջարկում ենք Գլխավոր դատախազության իրավասության նկարագրությունը խմբագրել այնպես, որ այն համահունչ լինի ՀՀ Սահմանադրությամբ և ՀՀ քրեական դատավարության օրենսգրքով ՀՀ դատախազությանը վերապահված լիազորություններին:
	

Ընդունվել է, փոփոխությունները կատարված են:



2

